
I

Hää haldjas (tulõ lava pääle)  Tereq! Maq olõ hää haldjas. Ma tüütä joba 700 aastat muinasjutõn, avita kõiki ja tii näid õnnõlikus. Mul um pallo sõpru, kellele miildüse kah muinasjutoq. Aig kaos, a muinasjutuq jääväq. Üts mu sõbõr um  Edgar Valter, kes kirot  juto, mis mulle väega miildüs. Sääl um  nii, nigu üten muinasjuton piat olõma: kõik lõpõs häste. Ma kõnõlõ teile tuu jutu.

Elli kõrd üts kaupmiis,kelle nimi oll Teodor Tuutu.Tä käve egal puulpääväl täiturul.Nii ka täämba. Esänd pandsõ uma poodiussõ lukku ja läts turu pääle.Säält sai osta kõkkõ, midä tahtsõt. Esänd imest, midä külh inemiseq müüväq. Üte lavva man nägi tä midägi, mis tä saisma pand. Mis taa sõs olõma piass? Tuu oll puuk, vai kratt nigu mõnõl puul üteldäs.õkva sääne nigu mi esivanõmba näid teiväq vai Riia liina turo päält ostman käveväq.Egas juhus otsust esänd Tuutu kaupmehelt küssüq.

(Esänd astsõ kaupmehe mano) Mis taa um?

Kaupmiis: Kost ma tiiä? Löüdse tä vanõmbidekodo tarõ päält, hiireq olliva tedä jüränü ja härmävõrkõ oll tõnõ kah täüs. A ma võti tä üten, et äkki um kunts. Ma olõ pilte päält nännüq,et nüüd tetäs säänest kuntsi.

Esänd Tuutu (silitas puugil pääd) Puuk olõt sa, kae mis, a sul ei olõq nätäq tüüd ja lahki olõt sa kah kuionu.

Kaupmiis: No ostkõ tä är ja hoitkõ sõs vii seen nii pallo ku vaja.

Hää haldjas: Esänd ostsõgi puugi är, raha iist . Kolmõ tsilka verd es küstäki. Esänd oll rahul. Taa oll egal juhul väega illos puuk. Esänd vei tä kodo.

II

Hää haldjas: Koton puhast esänd puugi är ja nä naksiva jutto ajama

Esänd: Kas kohvi tahat?

Puuk: Ei , aiteh, a sa piässi tiidmä, et puugiq sööväq õnne putro.

Esänd: Jah, tuu um nii külh, a mul ei olõq prõlla putro. Tuud saat peräst. Täämbädse näütemängupäävä kutsõ pääl oll kirän, et peräst andas kõigilõ putro. A vast süüt sa pudingit?

Puuk:Mis tuu um?

Esänd: Tuu um kah nigu pudõr, pudro muudu. (Tuu pudingi. Kratt pruuv sõrmõga) Kas kõlbas?

Puuk:Külh tä käü. Mis siiäq pääle um kirotõt?

Esänd:Tuu, millest puding um tettü ja et  kes tuud süü, eläs 100-aastadsõs.

Puuk:Kas sa näet! Ja ma olõ ummi putrõ süümisega  saa viiekümnedses elänü.

Esänd: No vällä näet sa külh väega nuur. Mu nimi um Teodor Tuutu.Kas sul kah nimi külen um?

Puuk: Viil ei olõq, olõ’õi vaja lännüq.

Esänd: Kuis sullõ miildüs Kratu? Um nigu parõmb jutto aiaq, ku nimeq külen ummaq.

Puuk (noogutas) Um vis parõmb külh ja nimi um kah illos.  Midä ma sullõ tuuma nakka? Kas kulda vai?

Esänd: Kulda? Väega hää, et muudku toosiq. A kost sa tuud kulda saat?

Puuk: Tohoh, pümme seh! Kas sul sõs üttegi rikast naabrimiist ei olõki?

Esänd: Kas sa piat kimmäle tüüd tegemä?

Puuk: Jah, näet um sääne vajadus.

Esänd. A kas sa piat tüü man kõik aig varastama?

Puuk: Ei, a tõisildõ jo häste ei saaq.

Esänd: A kas nii ei saaq, ku ma ütle sullõ, et tuu mullõ siiäq kõik asaq, mis inemise ummaq ärq kaotanu? Et maq näütüses korja kaotõt asju. Sa tunnõt näq kimmäle ärq, näil um sääne õnnõdu olõmine ja nägo.

Puuk: Ah et ma nakka sõs asju otsma ja tuu sullõ?

Esänd: Õkva nii, ku linnan kõnnit ja lövvät...

Puuk: Ma ei kõnniq, ma linda.

Esänd: Õigõ, viil paremb, lindad, lövvät ja tuut är.

Puuk: Ma arva, et tuu või peris põnnõv tüü ollaq. Kas ma või jo minnäq?

Esänd: Ku sa piät Vast umgi hää ütsindä ollaq ja kõik läbi mõtõlda.

Puuk(tulõ, pallo asju sülen) 

Esänd:( kaes asju) Kulla Kratu, sa olõt mu vihmasirmi üles löüdnü. Kos tä oll?

Puuk: Siinsaman puu külen

Esänd: Ma joba mõtli, et pia vahtsõ varo ostma ja hindäle nööbi külge köütmä, et inämb är ei kaos. Mis tan viil um? ( Üts käng, kats palli, üts kinnas, kats aolehte ja sulõpää) Hää. Edimädses kõrras um külant. Kannami naa asaq nüüd puuti.

Puuk: Mis sa näidega tiit?

Esänd: Proovi näq tagasi anda noile, kes ummaq näq är kaotanu. (Mõtlõs) Kas sa tahat mu mano jäiäq? 

Puuk: Muidoki. Kohe ma sõs viil piassi tahtma?

Esänd: Nüüd teemiq nii, et panõmi su tuudu asaq riiuli pääle ja kõik , mis sa lövvät, tuut siiäq. Annami kõigilõ tiidäq, et siist saa kaotõdu asaq kätte.

Puuk: A millest mi elämä nakkami? Putro tahas kah mõnikõrd saiaq.

Esänd:(mõtlõs) Panõmi asju mano sildi “Löüdmise taso”. Egaüts and nii pallo, ku arvas.  Kuis olõs?

Puuk: A kas kõik tuud silti lukõq mõistva?

Esänd: Külh nä mõistva, ku tahtva.

Hää haldjas: Nii jäiväki esänd Tuutu ja Kratu üten elämä ja tüüd tegemä ja ku nää är koolnuq ei olõq, eläse õnnõlikult edesi.  Ku teil midägi  kaonu um, astkõ näide mant läbi ja saati kimmäle uma asaq kätte.

Sjookõrd sõs kõik, näemi jälq tõsõn muinasjuton. Aiteh kullõmast ja kaemast! 

